
綦威卿毅挽辭

作者：元好問　金朝

本作品收錄於《元遺山集》

東海于門舊，桐鄉邑墓遷。〈綦，東海人，威卿之祖待制公知忻州，因家焉。〉

芝蘭宜有種，珠玉自成淵。

慈母依鄰切，名郎獲譽先。

豪華非日損，信厚出天然。

詣理言猶訥，持心靜益專。

笑談千里到，咳唾百金捐。

論齒推予長，垂髫得子賢。

通家仍孔李，知己與王田。

刻責誰斯切，推扶最所偏。

孤嫠平日托，昆季再生緣。

摧割詩寧寫？精微夢或傳。

綦威卿毅挽辭

都將百年淚，一慟夜臺前！

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

